ԱՄՓՈՓԱԹԵՐԹ
Հայաստանի Հանրապետության կառավարության և Եվրոպական հանձնաժողովի միջև «ՀԸԳՀ բարեփոխումների գործիք» ֆինանսավորման համաձայնագրի նախագծի վերաբերյալ ներկայացված առաջարկությունների և դիտողությունների 

	Շահագրգիռ գերատեսչություն
	Ներկայացված առաջարկությունները և դիտողությունները
	Կարգավիճակ

	ՀՀ արդարադատության նախարարություն
	Ֆինանսավորման համաձայնագրի նախագծի վերաբերյալ դիտողություններ և առաջարկություններ չունենք:
Ֆինանսավորման համաձայնագրի նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ գտնում ենք, որ ֆինանսական պարտավորություններ նախատեսելու դեպքում Ֆինանսավորման համաձայնագրի նախագիծը ենթակա է վավերացման: 
	Ընդունվել է ի գիտություն:

	ՀՀ արտաքին գործերի նախարարություն
	Հայաստանի Հանրապետության կառավարության և Եվրոպական հանձնաժողովի միջև «ՀԸԳՀ բարեփոխումների գործիք» (Հատուկ պայմաններ) ֆինանսավորման համաձայնագրի հիմնական նպատակը (այսուհետ՝ Համաձայնագիր) Կառավարության՝ կառուցվածքային բարեփոխումների պլանավորման եւ իրականացման ռազմավարական և տեխնիկական կարողության ամրապնդումն է։
Համաձայնագրով նախատեսվում է Հայաստանի Հանրապետությանը տրամադրել 23, 000, 000 եվրո գումարի չափով աջակցություն: 
Հայաստանի Հանրապետության կառավարության և Եվրոպական հանձնաժողովի միջև «ՀԸԳՀ բարեփոխումների գործիք» (Հատուկ պայմաններ) ֆինանսավորման համաձայնագրի ստորագրումը համապատասխանում է ՀՀ վարած արտաքին քաղաքականությանը, ինչպես նաև ՀՀ ստանձնած միջազգային պարտավորություններին։
Ելնելով վերոգրյալից և հիմք ընդունելով Միջազգային պայմանագրերի մասին օրենքի 5-րդ հոդվածի դրույթները՝ ՀՀ արտաքին գործերի նախարարությունը նպատակահարմար է համարում Հայաստանի Հանրապետության կառավարության և Եվրոպական հանձնաժողովի միջև «ՀԸԳՀ բարեփոխումների գործիք» (Հատուկ պայմաններ) ֆինանսավորման համաձայնագրի ստորագրումը։
	Ընդունվել է ի գիտություն:

	ՀՀ պետական գույքի կառավարման կոմիտե
	Հայաստանի Հանրապետության կառավարության և Եվրոպական հանձնաժողովի միջև «ՀԸԳՀ բարեփոխումների գործիք» (Հատուկ պայմաններ) ֆինանսավորման համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։ 
	Ընդունվել է ի գիտություն:

	ՀՀ ֆինանսների նախարարություն
	Հայաստանի Հանրապետության կառավարության և Եվրոպական հանձնաժողովի միջև «ՀԸԳՀ բարեփոխումների գործիք» ֆինանսավորման համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	ՀՀ էկոնոմիկայի նախարարություն
	          Ֆինանսավորման համաձայնագրում ամրագրված թիրախների, նպատակների և իրականացման գործընթացների վերաբերյալ ՀՀ էկոնոմիկայի նախարարությունը սկզբունքային նկատառումներ չկան:

[bookmark: _GoBack]Միևնույն ժամանակ, համաձայնագրի նախագծի «Հատուկ պայմաններ» բաժնի նախաբանում նպատակահարմար ենք համարում ճշգրտել թարգմանությունը և վերախմբագրել այն, հաշվի առնելով, որ Եվրոպական հանձնաժողովը գործում է Եվրամիության անունից, այլ ոչ թե «ի դեմս Եվրոպական միության»: 

Այդ տեսանկյունից առաջարկում ենք նաև դիտարկել նշված համաձայնագիրը ստորագրող հայկական կողմի հարցը՝ հաշվի առնելով հետևյալ նկատառումները` 
· ՀՀ գործող օրենսդրության համաձայն՝ համաձայնագրում Հայաստանի Հանրապետության կառավարությունը ի դեմս ՀՀ փոխվարչապետ Մհեր Գրիգորյանի գրասենյակի հանդես գալու հնարավորությունը,
· հայկական կողմից և եվրոպական կողմից համաձայնագիրը ստորագրողների պաշտոնների մակարդակների համարժեքության պահպանումը. 
· «Միջազգային պայմանագրերի մասին» ՀՀ օրենքի 16-րդ հոդվածով ամրագրված դրույթը («Վարկային և դրամաշնորհային միջազգային պայմանագրի կնքման և ուժի մեջ մտնելու ընթացակարգերի իրականացման համար իրավասու մարմինը Հայաստանի Հանրապետության ֆինանսների նախարարությունն է»),
· ՀՀ Սահմանադրության` 152-րդ, «Միջազգային պայմանագրերի մասին» ՀՀ օրենքի` 2-րդ, 3-րդ, 4-րդ և 16-րդ, «Կառավարության կառուցվածքի և գործունեության մասին» ՀՀ օրենքի` 8-րդ և 9-րդ Հոդվածներով, ինչպես նաև «Միջգերատեսչական հանձնաժողով ստեղծելու մասին» ՀՀ վարչապետի 2018թ. հուլիսի 2-ի թիվ 906 - Ա որոշման 2-րդ կետով սահմանված դրույթները: 

Հայտնում ենք նաև, որ համաձայնագրի հավելված 1-ի (Տեխնիկական և վարչական դրույթներ) աղյուսակում 2.3-ում (Նախանշված բյուջե) ներկայացված գումարների՝ ըստ նպատակների և համապատասխան բաժինների բաշխվածությունը ավելի մատչելի և հասկանալի դարձնելու նպատակով անհրաժեշտ է հստակեցնել այդ աղյուսակը։



Ընդհանուր առմամբ հարկ ենք համարում նշել, որ նախագծի հայերեն  լեզվով տարբերակում մի շարք ձևակերպումներ ունեն ճշգրտման կարիք: 
	Ընդունվել է ի գիտություն: 
 


Ընդունվել է: Հայերեն տեքստում կատարվել է համապատասխան ճշգրտում:


Ընդունվել է: Հայկական կողմից ֆինանսավորման համաձայնագիրը կստորագրի ՀՀ ֆինանսների նախարար Ատոմ Ջանջուղազյանը՝ համաձայն «Միջազգային պայմանագրերի մասին» օրենքի:













Չի ընդունվել: Աղյուսակը հանդիսանում է տիպային օրինակ և կիրառելի է ԵՄ հետ կնքվող (ներառյալ՝ մինչ օրս կնքված) բոլոր ֆինանսավորման համաձայնագրերի դեպքում: 

Ֆինանսավորման համաձայնագրի նախագծի հայերեն թարգմանությունը, համաձայն «Միջազգային պայմանագրերի մասին» օրենքի, տրամադրվել է ՀՀ արդարադատության նախարարության կողմից:



